ՀԻՄՆԱՎՈՐՈՒՄ

«ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԳՈՒՅՔ ԱՄՐԱՑՆԵԼՈՒ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

ՀՀ ԱՍՀ նախարարության ՊՈԱԿ-ները կազմակերպում են կյանքի դժվարին իրավիճակում հայտնված երեխաների, տարեց և կամ հաշմանդամություն ունեցող անձանց շուրջօրյա խնամքի կամ սոցիալ-վերականգնողական աջակցության, շուրջօրյա լրիվ կամ ճգնաժամային կարճաժամկետ խնամքի ծառայություններ: 
Վերոնշյալ որոշման համաձայն Հայաստանի Հանրապետության 2024 թվականի պետական բյուջեով հաստատված՝ 1206 ծրագրի («Սոցիալական պաշտպանության համակարգի բարեփոխումներ») 32002 միջոցառմամբ («Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում») հատկացված միջոցների հաշվին ՀՀ ԱՍՀ նախարարությունը ենթակայությամբ գործող ՊՈԱԿ-ներ կարիքների համար ձեռք է բերել կենցաղային տեխնիկա, շահառուների համար նախատեսված կահույքի և գրասենյակային կահույքի պարագաներ և այլ ապրանքներ: 
ՊՈԱԿ-ների գույքը ստեղծման տարեթվերից ի վեր քիչ է փոխարինվել և հիմնականում ֆիզիկապես մաշված է: Նախարարությունը ՊՈԱԿ-ների կարիքների գնահատականների հիման վրա ՀՀ օրենսդրությամբ սահմանված կագով և ՀՀ ֆինանսների նախարարության հետ համաձայնեցնելով, ձեռնարկել է անհրաժեշտ գույքի գնումը: Գույքը ի պահ է հանձնվել ՊՈԱԿ-ներին ըստ կոնկրետ կարիքների: Ներկայումս անհրաժեշտություն է առաջացել գույքը սեփականության իրավունքով հանձնել ՊՈԱԿ-ներին՝ «Պետական ոչ առևտրային  կազմակերպությունների մասին» ՀՀ օրենքի դրույթներին համապատասխան և հաշվապահական հաշվառման վերաբերյալ ՀՀ օրենսդրությամբ սահմանված նորմերի համաձայն: 

2․ Առաջարկվող կարգավորումների բնույթը:

[bookmark: _GoBack]Սույն նախագծի հավելվածում ներառված գույքը ՊՈԱԿ-ներին սեփականության իրավունքով նրանց տրամադրելով պայմանավորված՝ բարելավվելու է շահառուներին տրամադրվող ծառայությունների որակը: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
  
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4. Նախագծի ընդունման կապակցությամբ իրավական ակտերում փոփոխություններ կատարելու անհրաժեշտության վերաբերյալ

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

5. Նախագծի ընդունման կապակցությամբ պետական բյուջեում ծախսերի եվ եկամուտների ավելացման կամ նվազեցման վերաբերյալ

Նախագծի ընդունմամբ Հայաստանի Հանրապետության պետական բյուջեում ծախսերի ավելացում չի նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        



